RELACION
PËR PROJEKTLIGJIN

“PËR

DISA SHTESA DHE NDRYSHIME NË LIGJIN NR. 9870, DATË 04.02.2008 “PËR STANDARDIZIMIN” TË NDRYSHUAR
I. QËLLIMI I PROJEKT-LIGJIT DHE OBJEKTIVAT QË SYNOHEN TË ARRIHEN. 

Qëllimi i ndryshimeve të propozuara është krijimi i kuadrit ligjor për caktimin e Drejtorisë së Përgjithshme të Standardizimit (DPS)  si Administratori Kombëtar i Regjistrimit për Lëshuesit (NRA/I) dhe Autoritet Notifikues e Pikë Referimi për CEFTA-n në çështjet e tregtisë dhe shkëmbimeve tregtare me vendet e Rajonit, nënshkruese të CEFTA-s.

Këto ndryshime lidhen me domosdoshmërinë e plotësimit të kërkesave të operatorëve ekonomik, për të zbatuar detyrimet ligjore e kontraktuale, gjatë zhvillimit të aktiviteteve të tyre ekonomike në vend.

Marrja e përgjegjësisë nga ana e DPS, në zbatim të standardit SSH EN ISO 14816 „Telematika e transportit rrugor dhe e qarkullimit - Identifikimi automatik i automjeteve dhe pajisjeve - Kodifikimi dhe struktura e të dhënave (ISO 14816:2005)“, si Administratori Kombëtar i Regjistrimit për Lëshuesit (NRA/I), do të bëjë të mundur që, DPS të pajiset me Kodin dhe Numrin Unik Kombëtar (ID) nga Administratori Qëndror i Regjistrimit (CRA), i cili, sipas standardit të mësipërm, është Organizmi Kombëtar i Standardizimit të Hollandës (NEN). 
Ky Kod dhe Numër Unik Kombëtar (ID), lëshohet vetëm nga NRA/I dhe i shërben kompanive të kontraktuara, për të ngritur dhe menaxhuar sistemet DIGITALPASS në fushën e mbledhjes së taksave të rrugëve me pagesë. Miratimi i Projektligjit do t’i shërbejë pajisjes së lëshuesve (kompanive private, që do të menaxhojnë sistemet digitale për pagesën e taksës së rrugëve të caktuara me pagesë) me Kodin dhe Numrin Unik Kombëtar (ID) për sistemet DIGITALPASS. 
Sistemet digitalpass janë sisteme të teknologjisë bashkohore, që ngrihen dhe menaxhohen në përputhje me standardet Europiane e ndërkombëtare në fuqi, të cilat janë adoptuar nga DPS si Standarde Shqiptare në dispozicion të operatorëve ekonomikë, dhe sigurojnë veç të tjerave edhe një sistem transparent gjurmimi të mbledhjes së taksave të rrugëve.
II. VLERËSIMI i PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE. 

Projektligji i mësipërm është planifikuar në Programin Analitik të 2019 të dërgohet në Këshillin e Ministrave deri në fund të vitit 2019 dhe është në zbatim të Planit Kombëtar për Integrimin Evropian 2014-2020.
III.  ARGUMENTIMI I PROJEKTLIGJI LIDHUR ME PËRPARËSITË, PROBLEMATIKAT, EFEKTET E PRITSHME. 

Ndryshimet e propozuara në këtë projektligj përbëhen nga 3 nene, nga miratimi i të cilave, do të kemi një ligj kombëtar jo vetëm në përputhje me parimet dhe modelin Europian e ndërkombëtar në fushën e standardizimit, sa i përket specifikës së fushës që rregullon, por dhe në përputhje me kërkesat e standardit SSH EN ISO 14816 „Telematika e transportit rrugor dhe e qarkullimit - Identifikimi automatik i automjeteve dhe pajisjeve - Kodifikimi dhe struktura e të dhënave (ISO 14816:2005)“. 

Miratimi i projektligjit të propozuar do të rregullojë dhe përcaktojë funksione shtesë në fushën e Standardizimit, për shkëmbimet tregtare sa i përket draft standardeve, rregullave teknike dhe procedurave të vlerësimit të konformitetit me ndikim në tregti, lidhur me detyrimet e vendit për  kryerjen e funksioneve të notifikimit edhe për CEFTA-n dhe për Bashkimin Europian, si dhe funksionet që kërkohen nga zbatimi i standardeve europiane e ndërkombëtare në fuqi dhe praktikës Europiane në këtë fushë, pika A.1.2.2 dhe A.1.2.3 e Standardit lidhur me Administrimin Kombëtar të Regjistrimit për Lëshuesit. 
Sa më sipër, konkretisht, do të krijohet baza ligjore për zbatimin e kërkesave nga transpozimi i Direktivës 1535/2015 dhe Rregulloret 764/2008 dhe 305/2011 të Bashkimit Europian, pjesë e Kapitullit 1 – Lëvizja e Lirë e Mallrave, për të kryer disa nga funksionet në plotësim të objektivave të qeverisë për të qenë pjesë e Tregut Unik Europian sa i përket transparencës dhe informacionit në shkëmbimet tregtare, si dhe do të krijohet infrastruktura institucionale për rregjistrimin e operatoreve ekonomikë që operojnë në fushën e tarifimit të rrugëve (rrugët me pagesë) sic kërkohet në standardin SSH EN ISO 14816 „Telematika e transportit rrugor dhe e qarkullimit - Identifikimi automatik i automjeteve dhe pajisjeve - Kodifikimi dhe struktura e të dhënave (ISO 14816:2005)“ pika A.1.2.2 dhe A.1.2.3 e tij, si më poshtë vijon:
A.1.2.2 Administratorë Kombëtar të Regjistrimit për Lëshuesit (NRA/I) 

Është një organ i emëruar nga shteti për të autorizuar emetuesit e CS1 dhe për të lëshuar identifikues të emetuesit të CS1 në nivel kombëtar. NRA / i regjistrohet nga CRA, dhe zakonisht është organi kombëtar i standardizimit ose një i emëruar i tij. 

A.1.2.3 Lëshuesi

Një organ i autorizuar nga NRA / i për të lëshuar një kod dhe numër unik shërbimi CS1 dhe të identifikuar nga një identifikues unik brenda vendit, në përputhje me këtë Standardin e mësipërm.

Praktika Europiane e deritanishme tregon se kjo përgjegjësi i është ngarkuar organeve të standardizimit, si p.sh., Organet Kombëtare të Standardizimit të Sllovenisë, Italisë, Gjermanisë, etj, janë Administratorë Kombëtar të Regjistrimit për Lëshuesit (NRA/I) dhe veprojnë në përputhje me standardin EN ISO 14816 „Telematika e transportit rrugor dhe e qarkullimit - Identifikimi automatik i automjeteve dhe pajisjeve - Kodifikimi dhe struktura e të dhënave (ISO 14816:2005)“.
IV. VLERËSIMI I LIGJSHMËRISË, KUSHTETUTESHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR. 

Ligji nr.9870, date 04.02.2008 “Për standardizimin”, i ndryshuar, është një akt ligjor i nxjerrë në mbështetje të neneve 78 dhe 83, pika 1 të Kushtetutës.

Drejtoria e Përgjithshme e Standardizimit (DPS), është Organi Kombëtar i Standardizimit në Shqipëri, e cila e zhvillon aktivitetin në këtë fushë në përputhje me ligjin nr.9870, datë 04.02.2008 “Për standardizimin”, të ndryshuar, dhe akteve të tjera nënligjore në zbatim të tij.

Ky ligj dhe ndryshimet e propozuara janë në nëpërputhje me parimet e standardizimit evropian e ndërkombëtar dhe rregulloret e punës së organizmave evropiane të standardizimit. Ligji përcakton qartë funksionet, të drejtat, detyrat dhe kompetencat që duhet të ketë Organi Kombëtar i Standardizimit, ne rastin tonë DPS.

Masat e marra nga Qeveria duhe të synojnë krijimin e një kuadri ligjor i cili të përcaktojë qartë Administratorin Kombëtar të Regjistrimit për Lëshuesit (NRA/I) dhe Autoritetin Kombëtar Notifikues e Pikë Referimi për CEFTA-n në çështjet e tregtisë dhe shkëmbimeve tregtare me vendet e Rajonit, nënshkruese të CEFTA-s. Drejtoria e Përgjithshme e Standardizimit (DPS) do ta luante më së miri këtë rol për shkak të eksperiencës së gjatë që ka në këtë fushë si Autoritet Kombëtar Notifikues e Pikë Referimi për Organizatën Botërore të Tregtisë (OBT). 
Është e domosdoshme të përcaktohet kuadri institucional dhe ligjor me qëllim domosdoshmërinë e plotësimit të kërkesave të operatorëve ekonomik, për të zbatuar detyrimet ligjore e kontraktuale, gjatë zhvillimit të aktiviteteve të tyre ekonomike në vend. Marrja e përgjegjësisë nga ana e DPS, në zbatim të standardit SSH EN ISO 14816 “Telematika e transportit rrugor dhe e qarkullimit - Identifikimi automatik i automjeteve dhe pajisjeve - Kodifikimi dhe struktura e të dhënave (ISO 14816:2005), si Administratori Kombëtar i Regjistrimit për Lëshuesit (NRA/I), do të bëjë të mundur që, DPS të pajiset me Kodin dhe Numrin Unik Kombëtar (ID) nga Administratori Qëndror i Regjistrimit (CRA), i cili, sipas standardit të mësipërm, është Organizmi Kombëtar i Standardizimit të Hollandës (NEN). 
Ky Kod dhe Numër Unik Kombëtar (ID), lëshohet vetëm nga NRA/I dhe i shërben kompanive të kontraktuara, për të ngritur dhe menaxhuar sistemet DIGITALPASS në fushën e mbledhjes së taksave të rrugëve me pagesë. Përcaktimi i rregullave të qarta ligjore do t’i shërbejë pajisjes së lëshuesve (kompanive private, që do të menaxhojnë sistemet digitale për pagesën e taksës së rrugëve të caktuara me pagesë) me Kodin dhe Numrin Unik Kombëtar (ID) për sistemet DIGITALPASS. 

Sistemet DIGITALPASS janë sisteme të teknologjisë bashkohore, që ngrihen dhe menaxhohen në përputhje me standardet Europiane e ndërkombëtare në fuqi, të cilat janë adoptuar nga DPS si Standarde Shqiptare në dispozicion të operatorëve ekonomikë, dhe sigurojnë veç të tjerave edhe një sistem transparent gjurmimi të mbledhjes së taksave të rrugëve.
Praktika Europiane e deritanishme tregon se kjo përgjegjësi i është ngarkuar organeve të standardizimit, si p.sh., Organet Kombëtare të Standardizimit të Sllovenisë, Italisë, Gjermanisë, etj, janë Administratorë Kombëtar të Regjistrimit për Lëshuesit (NRA/I) dhe veprojnë në përputhje me standardin EN ISO 14816 Telematika e transportit rrugor dhe e qarkullimit - Identifikimi automatik i automjeteve dhe pajisjeve - Kodifikimi dhe struktura e të dhënave (ISO 14816:2005).
Nëpërmjet kësaj ndërhyrjeje në ligjin ekzistues, synohet të krijohet kuadri ligjor për caktimin e Drejtorisë së Përgjithshme të Standardizimit (DPS) si Administratori Kombëtar i Regjistrimit për Lëshuesit (NRA/I), si dhe Autoritet Kombëtar Notifikues e Pikë Referimi për CEFTA-n në çështjet e tregtisë dhe shkëmbimeve tregtare me vendet e Rajonit, nënshkruese të CEFTA-s.

Kjo ndërhyrje lidhet gjithashtu me domosdoshmërinë e plotësimit të kërkesave të operatorëve ekonomik, për të zbatuar detyrimet ligjore e kontraktuale, gjatë zhvillimit të aktiviteteve të tyre ekonomike në vend dhe në shkëmbimet tregtare. 
Gjithashtu, synohet të qartësohen, funksionet e DPS në lidhje me notifikimet edhe në BE (kur vendi të jetë anëtar i BE) dhe dhënien e informacionit për bizneset mbi rregullat e vendosjes në treg për produktet, në përputhje me Direktiven 1535/2015 dhe Rregulloret 764/2008 dhe 305/2011 të Bashkimit Europian, pjesë e Kapitullit 1 – Lëvizja e Lirë e Mallrave, për transpozimin e acquis communitaire.
V. VLERËSIMI I SHKALLËS SË PËRAFRIMIT ME ACQUIS COMMUNAUITAIRE (PËR PROJEKTAKTET NORMATIVE)

Ndryshimet e propozuara nuk transpozojnë direktiva apo rregullore të BE-së, por janë në zbatim të standardeve dhe praktikës Europiane në këtë fushë. Organet Kombëtare të Standardizimit të vendeve të Bashkimit Evropian si ato të Sllovenisë, Italisë, Gjermanisë, etj, veprojnë në përputhje me standardin EN ISO 14816 „Telematika e transportit rrugor dhe e qarkullimit - Identifikimi automatik i automjeteve dhe pajisjeve - Kodifikimi dhe struktura e të dhënave (ISO 14816:2005)“.
VI.  PËRMBLEDHJE SHPJEGUESE E PËRMBAJTJES SË PROJEKTAKTIT 

Projektligji i propozuar, me caktimin e Administratorit Kombëtar të Regjistrimit për Lëshuesit (NRA/I), do të plotësojë kërkesat e operatorëve ekonomikë privat, për të vepruar dhe për të ngritur e menaxhuar sistemin DIGITALPASS sipas standardit SSH EN ISO 14816 „Telematika e transportit rrugor dhe e qarkullimit - Identifikimi automatik i automjeteve dhe pajisjeve - Kodifikimi dhe struktura e të dhënave (ISO 14816:2005)“. Origjina e standardit është ndërkombëtar i hartuar dhe publikuar nga Organizata Ndërkombëtare për Standardizaimin (ISO), është adoptuar dhe publikuar më pas si standard Europian nga Komiteti Europian për Standardizimin (CEN) dhe i adoptuar e publikuar si Standard Shqiptar nga DPS. Pra, është i njëjti standard dhe teknologji që përdoret sot në Europë e në të gjitha vendet e botës. 
Caktimi i DPS si Autoritet Notifikues e Pikë Referimi për CEFTA-n në çështjet e tregtisë dhe shkëmbimeve tregtare me vendet e Rajonit, nënshkruese të CEFTA-s, bën unifikimin e kryerjes së këtij funksioni lidhur me OBT, të cilën DPS e kryen bazuar në pikën 5 të nenit 8 të ligjit nr.9870/2008 „Për Standardizimin“, të ndryshuar dhe VKM nr.789/2009 „Për notifikimet në zbatim të Marrëveshjeve për Barrierat Teknike në Tregti dhe të Masave Sanitare e Fitosanitare, të Organizatës ndërkombëtare të Tregtisë“ edhe për notifikimet në CEFTA.
Gjithashtu, ndryshimet e propozuara në shkronjën a) të nenit 2 të projektligjit, kanë të bëjnë vetëm me përcaktimin më qartë të informacionit që DPS jep, pra janë shtuar vetëm fjalët: për tregun e brendshëm dhe atë unik europian – brenda fushës së kompetencës së saj. 

Po kështu, është shtuar germa g) në nenin 2 të projektligjit: g) zbaton detyrimet që rrjedhin nga zbatimi i direktivave dhe rregulloreve të Bashkimit Europian për standardizimin dhe fushat që lidhen me të, si dhe për produktet që vendosen në treg – në mënyrë që të krijohet baza ligjore për transpozimin e direktivave dhe rregulloreve të BE në fushën e standardizimit, si dhe DPS të mund të vazhdojë dhënien e informacionit edhe për produkte të caktuara që vendosen në treg. 
Ndryshimet e propozuara përbëhen nga 3 nene:
Neni 1

Në nenin 8 bëhen këto ndryshime:

a) Fjalia e parë e pikës 5 ndryshohet si më poshtë.

DPS-ja është Autoriteti Kombëtar i Notifikimit dhe Pika Kombëtare e Referimit në OBT dhe në CEFTA për projekt standardet, projekt rregullat teknike dhe projekt procedurat e vlerësimit të konformitetit me ndikim në tregti.

b) Fjalia e fundit e pikës 5 ndryshohet si më poshtë:

Autoriteti Kombëtar i Notifikimit, gjatë ushtrimit të këtij funksioni, informon periodikisht njësinë e OBT-së pranë Ministrisë përgjegjëse për Ekonominë, për çdo notifikim të saj pranë OBT-së dhe CEFTA-s.
c) Mbas pikës 6. shtohet pika 7. me këtë përmbajtje:

7. Drejtoria e Përgjithshme e Standardizimit është Administratori Kombëtar i Regjistrimit për Lëshuesit (NRA/I). 

Neni 2

Në nenin14 bëhen këto ndryshime:
a) Shkronja ë) bëhet:
ë) ofron shërbime informacioni për tregun e brendshëm dhe atë unik europian, në përputhje me kërkesat e organizmave vendas dhe të huaj, të cilët ushtrojnë veprimtari ekonomike në Republikën e Shqipërisë dhe jashtë saj; 

b) Shkronja  f) bëhet:
zbaton detyrimet si Autoritet Notifikues dhe Pikë Referimi, të cilat rrjedhin nga marrëveshja me Organizatën Botërore të Tregtisë për barrierat teknike në tregti dhe të kodit të praktikës së mirë për hartimin, adoptimin dhe zbatimin e standardeve dhe Marrëveshjes së Tregtisë së Lirë me Evropën Qëndrore (CEFTA);

c) Mbas shkronjës f) shtohet shkronja f1), me këtë përmbajtje:
g) zbaton detyrimet që rrjedhin nga zbatimi i direktivave dhe rregulloreve të Bashkimit Europian për standardizimin dhe fushat që lidhen me të, si dhe është pikë kontakti për dhënien e informacionit për disa nga produktet që vendosen në treg.

Neni 3

Ky ligj hyn në fuqi 15 ditë pas botimit në Fletoren Zyrtare.
VII. INSTITUCIONET DHE ORGANET QË NGARKOHEN PËR ZBATIMIN E KËTIJ AKTI. 

Drejtoria e Përgjithshme e Standardizimit është institucioni përgjegjës për zbatimin e ndryshimeve te propozuara ne këtë projektligj.
VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKT-AKTIT. 

Projektligji i propozuar është përgatitur nga Drejtoria e Përgjithshme e Standardizimit dhe Ministria e Financave dhe Ekonomisë. 
Gjithashtu, kanë kontribuar Ministria së Drejtësisë sygjerimet e të cilës konfirmojmë se janë reflektuar të gjitha në projektligj.

Po ashtu, Ministria e Infrastrukturës dhe Energjisë, Ministria e Shëndetësisë dhe Mbrojtjes Sociale, si dhe nga institucionet e varësisë – Drejtoria e Përgjithshme e Akreditimit dhe Drejtoria e Përgjithshme e Metrologjisë, duke u shprehur parimisht dakord me këtë projektligj.
IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE. 

Miratimi i projektligjit të propozuar nuk kërkon fonde shtesë dhe as shtesë në numrin e punonjësve ekzistues të Drejtorisë së Përgjithshme të Standardizimit dhe nuk  parashikohen kosto administrative për zbatimin e tij, ndaj si rezultat nuk pritet të ketë efekte në buxhet, pra vlera e kërkuar e financimeve në kuadër të PBA do te jetë vetëm një herë nën vlerën 85,400 (vlera në lekë e 700 euro fee për marrjen e Numrit Kombëtar nga Administratori Qëndror i Regjistrimit që ndodhet në Hollandë (CRA).  

ANILA DENAJ
MINISTËR

Relacion shpjegues për projektligjin “Për disa shtesa dhe ndryshime në ligjin nr.9870, datë 04.02.2008, “Për standardizimin”,indryshuar

